
SIRIRI KAARET% EITAKON ITE'KA
PEDRO NIiMENUKA'PI

Siriri kaareta menuka'pi Pedroya Judeuyami'
pepln innape Jesus kunenan pia. Inkamoro
esatiiya innape Jesus kupi pi' to' ko'manto’pe mo-
ropai imaimu yawiri to' ko'manto' pe imakui' p1
tiku'se pra. Maasa pra tami'nawirl ' itu'se e'nito'
tirl'pl Paapaya yairi ko'mannito'pe. Mirirl waranti
to' ko'mami yu'se Paapa wani taa Pedroya to' pi'.

Moropai Pedroya ekaremeki 1' Lkai'ma
tiaronkon seru'ye'’konya inkamoro yenupa
pl' yuwa ko'mannipi, Paapa piapai to'
atarimato'’pe. = Inkamoroya taa —Tami'nawirl
eesenumenkato'’kon yawiri aako'mamikon ya,
1' wani' pra man. Imakui'pi pi' aatausinpapai
awanikon ya, 1' wani pra man —taa to'ya. Tiise
Pedroya to' yenpenatanipi i' kai'ma Jesus yarima
Paapaya kupi siriri tewanmirinenan yenumii.
Inkamoro seru'ye'’konya taa: —Aa Jesusiipi pepin.
Mirirl ye'nen imaimu tipiinamai pra ko'manni —
taa to'ya. Tiise innape Jesus ku'nenan ko'mami
Jesus iipi nimiki pi'. Maasa pra ta'pi tiuya yawiri
Paapaya ikupi, Jesus yarimaiya kupi siriri.

1 Sirirl kaareta menukauya aapia'nikon. Uurl
wani Siméo Pedro pe, Jesus Cristo poitirl pe mo-
ropai inaiponti'pi pe. Imenukauya aapianikon,
innape pu'kuru ikupi pi' titko'mansenon pia innape

ikupl pi' anna ko'mami waranti. Paapaya mo-
ropai Upiika'tinenkon Jesus Cristoya upiika'ti'pikon
ani' timenkai pra, yairi tiwanikon ye'nen.

2 Apona'nikon epirema, aapia'nikon mori pe
tiwe'to' moropai tliwanmin tilto'pe Paapaya
epe'mira, ini' panpl', kurene Paapa moropai
Uyepotorikon Jesus Cristo epu'tiya'nikon ye'ka pe.

Paapaya Yannoto' Moropai Imenkantoi'ya

3 Uyonpayami', Paapa pe tiwani ye'nen,
tami'nawiri itu'se e'nito' tiisai'ya man timeruntlri
yai. Itiri'pliya ipatikarl enen ko'mannito'pe,
moropai mori pe itu'se Paapa e'to’ yawiri
ko'mannito'pe. Inl' panpi' miikirl epu'ti'nikon
wenali itiri'pliya. Uuri'nikon yanno'piiya mori pe
tiwarantl e'nito'pe maasa pra mori pe pu'kuru
tiwanl ye'nen. 4 Mirirl waranti miikirlya itirluya
inkupi'pl wenai, imakui'pl anku'pai e'nito' kupi
namai itiri'piiya, sirirl non po tiwe'sanon nikupi
ko'mannipl kupi namai. Moropai itirl'pliya mori
pe tiwaranti uuri'nikon e'to'pe.

5> Miriri ye'nen mori pe awanikon yuwati, innape
iku'to'yanikon ye'ka pe mori pe awanikonpa.
Moropai mori pe awanikon ye'ka pe epu'nen pe
awanikon yuwati. ¢ Moropai epu'nen pe awanikon
ye'ka pe aawarliri'nikon eeti'ninmakon yuwati.
Aawariri'nikon eeti'ninmakon ye'ka pe innape
ikupi p1' ako'manti tirumakai pra. Moropai innape
tirumakai pra aako'mamikon ye'ka pe, itu'se Paapa
wani waranti aako'mamikon yuwati. 7 Moropai
itu'se Paapa wanil waranti aako'mamikon ye'ka
pe ayonpakon yarakkiri ese yu'se aako'mamikon

yuwati. Moropai ese yu'se ayonpakon yarakkiri
awanikon ye'ka pe, to' sanamaya'nikon yuwati.
8 Sirirl kuplya'nikon e'pai awani miriri. Tami'nawiri
sirirl kuplya'nikon ya, ini' panpi' mori kupiya'nikon
esepu'ti Uyepotorikon Jesus Cristo wenai. Morl
kupiya'nikon wenai 1' pe pra ri awanikon pepin.
Tiise ini' panpi' Uyepotorikon Jesus Cristo
epu'tlya'nikon yairi. 9 Tilse manni' siririkon ton pin
wani ya, miikirl wani miriri enkarunan waranti.
Miiwini pra awani ya, manni' pemonkon marari
eramanen waranti awani. Maasa pra miikirl
wanmira imakui'pi inkupi'pl pena miriri rona'pi
Jesusya epu'tiiya pra eenasa’ miriri.

10 Miriri ye'nen uyonpayami', yairi awanikon
yuwati inl' panpi'. Miririto'pe Paapaya amiri'nikon
yanno'pi moropai amenka'pliya'nikon.  Mirirl
kupiya'nikon ya, yairi, aatare'mokon pepin
ipatikarl, innape iku'to'yanikon rumakaya'nikon
pepin. 11 Miriri warantl aako'mamikon ya, 1'
rl amanenpanenkon ton pra awani ka' pona
eewonto' pi". Uyepotorikon piika'titon Jesus
Cristoya ayapisikon yarakkiri aako'mamikonpa
ipatikari.

12 Miriri ye'nen amiri'nikon anenpenatani'pai
wali siririkon pi', teuren tami'nawirl epu'tiya'nikon
tanne, moropai merunti ke aako'mamikon tanne,
maasa pra innape yairon itekare ku'sa'ya'nikon
ye'nen. 13 Esenumenka, yairl awani amiri'nikon
yenpenatani'to'peuya enen uuko'mami pikiri.
14 Maasa pra uusa'manta kupi epu'ti pi' wai.
Jesus Uyepotorikonya ta'’pl upi: —Aasa'manta
kupi pe nai. 15 Miriri ye'nen uusa'manta rawiri

tami'nawiron pil' amiri'nikon enpenatato'pe
sirir] menukasau'ya moropai Siririkon pfi'
awenpenatakon tiwiri yu'se wai, uusa'mantasa’
tipo.

Inke' Pe Jesus Etinyaka'ma’pi P{' Pedro Eseurima

16 Uyonpayami', anna nera'ma'pi ekaremeki an-

naya siriri. I' kai'ma merunti ke Uyepotorikon
Jesus Cristo wani, moropai 1' kai'ma aaipi kupi
ekaremeki annaya. I' kai'ma anna nepoppiti'pl
ekaremeki annaya pepin api'nikon. Maasa pra
anna yenu ke era'ma'pl annaya, ipikku pe awe'to’'
erama'pl annaya. 17 Wi' po anna wani tanne,
Paapaya Jesus yapuri era'ma'pl annaya. Manni'
ipikku, tami'nawironkon yentainon Paapa maimu
eta'pl annaya, ka' winipai eeseurima'pl. Ta'piiya:
—Miseri unmu, uwakiri pu'kuru.
Kure'ne ipi' atausinpato’ Mt17.5; Mc9.7; Lc9.35
—ta'pi Paapaya. 18 Miriri mai ka' poinon eta'pi
annaya Uyepotorikon Jesus Cristo pokonpe
anna wani tanne wi' po, o'non pata a'ka pe
eetinyaka'ma'pi mori pe Paapa waranti.

19 Mirirli ye'nen epu'ti'nikon sirirl itekare
wani yairi pu'’kuru. Manni'kan Paapa maimu
ekareme'nenan penaronkon profetayami' nuri'tl
nekaremeki'pl pe awani mirirl. Miriri inkamoro
nekaremeki'pl plinamaya'nikon ya, mori pe
yairon pe awanikon. Maasa pra mirirl itekare
wani ewaron ta eni ya uweiyukon waranti,
ewaron weiyu'manen pe. Maasa pra 1' e'’kupil
epu'ti'nikon emapu'tinen pe awani.  Ewaron
ta asari ya uweiyukon ton yuwa uye'marikon
era'mato'pe, pata erenmapi pikirl. Miriri waranti

uweiyukon pe itekare wani, i' kai'ma ko'mannito'
ekaremekiiya Uyepotorikon Jesus Cristo iipl
pikiri.  Miriri yai tami'nawiron epu'tli aronne,
manni' kaiwano' pata erenmapiyakanya pata
erenmapl ekaremeki waranti. 20 Ani'ya tiwin
kin sirirl itekare Paapa maimu e'menukasa’
profetayami' nekaremeki'pi ekaremeki eserike
pra man tilwarirl.  Miriri epu'tiya'nikon yu'se
wai, 1' epu'tl yu'se awanikon yentai. 21 Maasa
pra siriri itekare profetayami' eseurima'pi wani
epu'nen pe tiwanikon wenai pra, tiise inkamoro
yeurima'pl Mori Yekaton Wanniya, sirirl itekare
Paapa winipainon pi' to' eseurimato'pe.

2

Seru'ye' Pe Yenupatonkon Wani Soosi Ta

(Jd4-13)

1Pena seru'ye' pe teeseurimasanon profetayamf'
esenpo'pl penaronkon pemonkonyami' kore'ta.
Moropai siriripe nirl miriri ye'kakon seru'ye' pe
yenupatonkon esenpo kupi siriri akore'ta'nikon.
Inkamoroya ayenupakon kupi siriri seru'ye' pe
tiwe'to'kon ke ayaka'makon to'yva. Inkamoroya
taa: —Imakui'pi yapai wuuri'nikon mo'kapa
Uyepotorikon sa'manta pra awani'pi —taa to'ya.
Miriri wenai Paapa piapai aatarimakon kupi.
Mirirl yenen inkamoroya miriri kupi wenai,
kane' pe to' pona to' taruma'tito' Paapaya
erepami kupi sirirl. 2 Inkamoro ye'kakonya
tenupato'kon yawiri tu'ke pemonkonyami'
ko'mami akore'ta'nikon. To' yeseru nura kupi
pi' to' ko'mami. Se'tapairl wiri'sanyami' yarakKkiri

to' ko'mami. Inkamoro nikupi'pi wenai, tiaronkon
eseurima pia'ti kupi sirirl imakui'pi pe innape
Paapa maimu yairon winikii. 3 Kure'ne tiniru
yu'se tiwanikon wenai inkamoro seru'ye' pe
yenupatonkonya amiri'nikon yenyaka'ma,
moropai seru'ye' pe tinepoppitikon pi' ayenku'tikon
pi' to' ko'mami. Tiise pena pata pai Paapa wani
to' yenumi yu'se. Imakui'pi to' nikupi ko'mannipi
epu'tiiya mirirl. Maasa pra erama pi' aako'mami
sirirl tipose, awe'nasa' pra man. To' taruma'tito'
tluya weiyu erepami nimiki p1' aako'mami.

4 Maasa pra pena mirirl waranti niri ikupi'pi
Paapaya 1nser1yam1 yarakkirl. Manni'kan
inserlyami' imakui'pl kupitiponkon yenumi'pliya
ewaron pe tiwe'sen tu'nakan ya’, tiwl to' kupliya
pra. Inkamoro yewa'tipiti'piiya sa'man ferro ke,
inkamoro ko'manto'pe i' pensa tami'nawironkon
yenumi tluya weiyu erepami pikiri. > Mirirl
waranti niri Paapaya penaronkon Kkupi pra
awani'pl tiwi. Tiise to' taruma'tito' ton tiri'pliya
kure'nan tuna ke, timaimu yawiri pra to' wani
wenai. Tiise Paapaya Noé nuri'ti neken piika'ti'pi.
Miikiri Noéya ekareme'piti'pi. —VYairi ako'manti
—taapiti'piiya to' pi'. Milkiri Noé piika'ti'pliya.
Moropai ipokonpe asaki'ne mia' pona tiimo'tai
kaisari neken, to' plika'ti'piiya. ® Moropai pena
mirlri waranti niri Paapaya Sodoma moropai
Gomorra cidaderi taruma'ti'pi apo' ke, kure'ne
imakui'pl pe mirirl pata ponkon wani wenai.
Inkamoro arami'pi tami'nawirl. Mirirl kupi'pliya
1' kai'ma siriri pankon pemonkonyami' itu'se
tiwe'to' yawironkon pepin yarakkiri ikupi tiuya

ekaremekipa kai'ma. 7 Inkamoro kore'tapai tiwin
warayo' Lo nuri't], yairi tiwe'sen piika'tl'pl Paapaya.
Miikiri e'piti'pi marari pra teesewankono'mai
mirlri pata po tilko'mansenon yeseru wani
ye'nen imakui'pi pe. & Maasa pra to' kore'ta
aako'manpitl'pi. Moropai wei kaisari miikirl
esewankono'mapiti'pli tewan ya' to' nikupl
erama tiuya yai, moropai to' eseurima eta tiuya
yai imakui'pi pe. 9 Miriri waranti Paapaya
manni'’kan warayo'’kon mori kupitiponkon
piika'ti'pl. Noé nuri'tl piika'ti'pliya moropai
L6 nuri'ti piika'tl'pliya., Miriri warantli mori
pe tiwe'sanon, timaimu yawironkon Siriripankon
piika'tliya to' esewankono'mato’ winipai. Moropai
I' kai'ma manni'’kan imakui'pi kupitiponkon
koneka Paapaya to' pata'se’ ton ya', i' pensa
tami'nawironkon yenumi tiuya weiyu erepami
pikiri, to' ko'manto'pe. 10 Paapaya inkamoro
taruma'ti yentai manni'kan teserukon itu'se
tiwe'to'kon yawirli nura anku'pai tiwe'sanon
taruma'tiiya. ~ Moropai ipikku pe Paapa e'to’
namanenan pepin, imaimu yawironkon pepin
taruma'tiiya kure'ne.

Insamoro eppepi pepin tinkupikon pi', moropai
mil pe to' wani. Moropai inkamoro eseurima
imakui'pl pe inserlyami' winikli. = To' nama
to'ya pepin. 11 Tilse insamoro inseriyami' wani
merunti ke pu'kuru inkamoro yentai. Milwini tiise
insamoro yenupatonkon seru'ye' pe winikii to'
eseurima pepin imakui'pl pe Paapa rawiri si'ma.
12 Tiise insamoro warayo'’kon wani teserukon
yawirl anku'pai, teesenumenkai pra, manni'



2 Pedro 2:13 viii 2 Pedro 2:16

o'ma’ nari' yu' yawon waranti. Miikirl wani
wo'nanni yai teposen pe moropai tiwisen pe, nari'
pe awani ye'nen. Miriri waranti inkamoro yeseru
wani, maasa pra teesenumenkai pra to' eseurima
ko'mannipi tinepu'tikon pepin winikii. Mirirl wenai
inkamoro wiito' erepami kupi siriri manni' o'ma’
yu' yawon wii waranti.

13 Moropai inkamoroya tiaronkon taruma'ti'pl
tluya'nikon ye'ma kupl sirirl tiwe'taruma'tikon
ke. Maasa pra Paapa yapurl tiuya'nikon
kai'ma, inkamoroya itu'se tiwe'to'kon kupi itu'se
tiwanlkon pikiri. A'ka ya', aronne, tiweppe'se
pra tiise tiwakiri pe ikupi to'ya. Miriri ye'nen
akore'tanikon tekkarikon yonpa to'ya yai,
kure'ne yeppe'ni'tonkon pe to' wani. 14 Inkamoro
ye'’kakon wani se' tapairl wiri' yarakkiri e'pai
tiwanikon pi' to' esenumenka tiwirl. Imakui'pi
kupi tiuya'nikon pl' to' eseta'’ka pepin. Moropai
inkamoroya pemonkonyami', a'tu'mira tiwe'sanon
yenku'tl. Imakui'pl kupi to'ya emapu'ti to'ya. I'
yu'se tiwe'to'kon pl' to' esekanunka ko'mannipi,
maasa pra miriri pi' to' esenupasa’ ye'nen.
Inkamoro ye'ka miriri ku'nenan ti'ka tiuya taasa'
Paapaya man. 15 Maasa pra inkamoro asari
ko'mannipl taataka'mai yairon Kko'mannito'
winipai taatarimai. Inkamoro esenumenka
penaron manni' Beor munmu Balado nuri'ti
esenumenka'pi waranti. Miikiri esenumenka'pi
imakui'pi kupi tluya pi' kure'ne tiniru yapisi tiuya
pi'. 16 Tiise miikiri yuwati'pl Paapaya, itu'se Paapa
e'to’ anku'pal pra awani wenai. Attl yaponse'
itekin eseurimato'pe ikupi'piliya. Mirirl waranti

17 Inkamoro seru'ye'kon yenupatonkon wani
tuna yakasa' tuna ton pin warantl. Moropai
katupuru yari a'situnya waranti to' wani. Maasa
pra inkamoro yenupanto'ya tiaronkon yenku'ti.,
Inkamoro ye'ka pata'se' ton konekasa' Paapaya
itu'nakan ya', ewaron pe pu'kuru tiwe'sen ya' to'
ko'manto'pe. 18 Maasa pra inkamoro eseurima mii
pe si'ma, moropai to' eseurimato' wani 1' pe pra
ri. —I' wani' awani pepin nura yu'se awanikon
ya —taa to'ya. Miriri wenai amen imakui'pi
rumakatiponkon esenumenka teseruri'pi pi'
emapu'ti to'ya. 19 Inkamoro eseurima mori pe. —
Ani' maimu yawiri pra uuwariri'nikon ko'mannito'
wani mori pe —taa to'ya. Tiise to' esenku'tisa'
wani, maasa pra mirirl nura tinkupikon kupi pi' to'
ko'mami ye'nen. Maasa pra tiwin pi' to' tiise to'
yentai to' yeseru nura enasa' yenen. Ani'ya taa
ya, itesa' pin uuri, tiise iteseru moro awani, inkupi
ko'mannipl. Mirirl maimu pe awani, maasa pra
itentai pu'kuru awani ye'nen. 20 Tiise imakui'pi,
nura teserukon winipai ani' e'piika'tl ya, innape
Uyepotorikon, Upiika'tinenkon, Jesus Cristo ku'sa’
tluya'nikon wenai, moropai miikiri enna'po ya,
te'ma'pl pi', imakui'pi kupi pi', itentai pu'kuru
imakui'pi ena. Miikirl yeseru ena pena e'mai' pe
teseru wani'pi yentai, imakui'pi ya' awenna'posa’
ye'nen. 21 Mori pe panpi' awani e'painon yairon
yekare etasai'ya pra awe'sa'ya. Maasa pra itekare
eta'pliya moropai irumaka'pliya. Awenna'po'pl
tema'pi pi'. Mirirl warantl aatarima'pi mori
Paapa maimu tineta'pi winipai. 22 Mirirl ye'kakon

pemonkonyami' pi' teeseurimasen Ssirirl yairon

itekare: o A
—Arinmaraka enna'pokoi tinarakka'pl ena'se. Pv

26.11
Moropai porcoronasa'yamoripe, tiise awenna'po

ini'ri kuisa' ta esenunse e'ki'pai —taato' siriri
itekare.

Uyepotorikon Erepanto’ Weiyu

1 Uyonpayami', uwakirikon  pu'kuru,
siriri kaareta menukauya itakon te'ka pe
aapia'nikon. Sirirl kaareta unmenuka'pl manni'
e'mainon moropai sirirl itakon ite'karon,
mirliri ke amirl'nikon yenpenatanipiuya yairi
eesenumenkakonpa  miriri  ye'kakon  pi'
2 Awenpenatakon yu'se wai penaronkon Paapa
maimu ekarememnenan nekaremeki'pi pi'
moropai Uyepotorikon Upiika'titon nitiri'pi pi'.
Mirirl inaiponti'sanya ekaremeki'pi api'nikon,
ankupikon tonpe.

3 E'mai' pe epu'tiya'nikon yu'se wai. Aminke
pra Jesus ii'to’ weiyu tilse, pemonkonyami'
esenpo kupi siriri akore'ta'nikon. = Inkamoro
wani imakui'pl itu'se tiwe'to'kon ku'menan pe,
mararipraitentai'nikon eenasa' ye'nen. Inkamoro
o'ma'ta kupi siriri api'nikon, innape iku'sa'ya'nikon
pi'. 4 Taa to'ya api'nikon: —Miikirlya tuipi ta'pi
pena innape nai? Tiise o'non pata miikirl nai?
Mirirl yekare eta'pi penaronkon utamokonya,
tlise to' sa'manta’pi man, ini'ri to' e'mi'sa'ka pra
awani'pl. I' ta'pliya yawirl ' e'ku'sa’ pra man,
miriri warantl ko'manni pi' man. I' pensa pata

ekoneka'pi pata pai siriri tipose ko'manni pi' man.
Miikiri iipi pe pra man —taa to'ya. > Inkamoro
ye'kakon amiri'nikon pi' tiwo'ma'tasanon enpenata
pepin tiku'se 1' e'’kupi'pl pi'. To' enpenata pepin
pena Paapa nekaremeki'pl pi' moropai 1' kai'ma
Paapaya timaimu ke ka' moropai non koneka'pi
pi'. To' enpenata pepin I' kai'ma non koneka'pi
Paapaya tuna winipai moropai tuna arakkita.
6 Moropai to' enpenata pepin nirl miriri tuna
ke Paapaya penaronkon ti'ka'pi pi'. 7 Tiise ka'
moropai non siriripe awani manni' konekasa'
Paapaya man timaimu ke, manni' imaimu ka'

moropai non koneka'pi tiuya ke. I' pensa
itaruma'tito' tiuya apo’' ke weiyu yainon ton pe
iko'mannipiiya, tami'nawironkon pemonkonyami'
imakui'san yenumi tiuya yaino ton pe.

8 Uyonpayami', uwakirikon pu'kuru, siririkon
tiku'se pra e'tl aawanmira'nikon. Maasa era'mati.
Paapa pia tiwinan wei wani miriri 1.000 kono'
waranti., Moropai miriri 1.000 kono' kaisaron
wani miriri tiwinan wei waranti. Uuri'nikon es-
enumenkato' waranti Paapa esenumenkato' wani
pepin. 91' koneka tiuya ta'pi tiuya konekapa Paapa
ko'mami pepin siriripe tiaronkon esenumenka
waranti. Tiise miikirlya animikikon ko'mannipi
maasa pra ani' e'taruma'’ti yu'se pra tiwani ye'nen.
Tiise imakui'pi teserukon pi' tami'nawironkon en-
penata yu'se awani, moropai irumaka to'ya yu'se
awani.

10 Tiise Uyepotorikon ii'to' weiyu wani ama'ye'
ii'to" waranti, anl'ya epu'ti pra tiise. Miriri weiyu
yai ka' eserama kupl pepin siriri. Kure'nan

teesetasen yi'ni' ton wani kupi siriri. Moropai
tami'nawiron kawine tiwe'sen moropai non po
tiwe'sen arami kupi sirirl apo' ke. Non moropai
tami'nawiron non po tiwe'sen esonomi kupi siriri.

11 Miriri yenen tami'nawiron atareti'ka
epu'tiya'nikon ye'ka pe, o'non ye'ka pe ayeserukon
e'pai awani? Ayeserukon e'pai man moril pe,
imakui'pi ton pra, itu'se Paapa e'to’ yawiri. Miriri
yenen miikiri tinamai, iipia eeturumakakon e'pai
awani miriri. 12 Moropai Paapa ii'to’' weiyu nimiki
pi' ako'manti. Moropai tami'nawiron itu'se Paapa
e'to' kupipi' ako'manti, teesemi'tapai kane' panpt'
aai'to'pe. Maasa pra miriri weiyu erepami yai, ka'
atareti'ka pe man apo' ke. Moropai tami'nawiron
pata po tiwe'sen awai'na kupi siriri apo' ke. 13 Tiise
Paapaya amenan ko'mannito' ka' moropai pata
koneka tiuya ta'pi. O'non pata yaironkon ko'mami
pata'se’ ton ta'piiya. Mirlrl nimiki pi' ko'manni
siriri.

14 Miriri ye'nen wuyonpayami', uwakirikon
pukuru, miriri weiyu vyaino nimiki pi'
aako'mamikon pe tami'nawiron konekati morl
pe, yairl Paapa pia awanikonpa. Mori ku'ti, —
Imakui'pl miikiri —taa to'ya namai api'nikon.
Moropai tiwanmira yarakkirli aako'mamikonpa,
mori pe ako'manti. 15 Epu'ti, maasa tuipi pra
tlise, pemonkonyami' e'piika'ti nimiki pi' Paapa
ko'mami. Sirirl itekare pi' uwakirikon pu'kuru
uyonpakon Paulo eseurima'pl. Epu'nen pe
awe'to’ ton tiri'pi Paapaya. Miriri menuka'pliya
aapianikon, sirirl yekare pi' teeseurimasen.
16 Moropai sirirl yekare pil' teeseurimato'
menuka'pliya tami'nawiron tikaaretari po. Miriri

inmenuka'pi ikaaretari pon tiaron pensa sa'me
awani, ani'ya epu'ti yentai. Mirirl ekaremeki
manni'’kan epunenan pepinya yairi pra.
Inkamoro wani itekare ku'nenan pe teuren,
tlise a'tu'mira to' wani, ka'ne' pe irumaka to'ya.
Inkamoroya Paulo nimenuka'pl ekaremeki tiaron
pe, itu'se tiwe'to'kon pikiri. Miriri waranti Paapa
maimu, tiaronkon nimenuka'pi, ekaremeki to'ya
nirl yairi pra. Mirirl wenai tilwarirl'nikon ri
tiwe'taruma'tito'kon epori to'ya.

17 Tiise uyonpayami', aasiri mirirl epu'tiya'nikon
pukuru. Mirirl ye'nen tauya, aka tiwari e'ti,
inkamoro imakui'sanya ekaremeki'pi yawiri
tiwe'se pra innape iku'to'yanikon yapai amiri'nikon
mo'ka to'ya namai. 18 Tiise ini' panpi' epe'mira
Paapa nitirl'pl pi' epu'ti pi' ako'manti. Moropai
ini' panpil' Uyepotorikon Jesus Cristo epu'ti pi'
ako'manti, [imaimu yawiri awanikon wenai].
Miikiri yapuripai'nikon mori pe awe'to’ pi' siriripe
moropai ipatikari. Miriri warantl yapuri e'pai
man.

